
 

  

 

 

 

Laqgħa Reġjonali Nru. 33 ta’ 2026, miżmuma nhar it-Tnejn, 18 ta’ Mejju 2026, 

ġewwa l-Uffiċċju Amministrattiv ta’ Reġjun Tramuntana. 

 

 Membri Preżenti: 

 

• Clifford Galea Vella                   President 

• Paul Vella     Mġarr    Membru  

• Ċensu Galea     San Pawl il-Baħar  Membru 

• Gabriel Micallef    Mellieħa   Membru  

• Stefan Cordina    Ħ’Attard   Membru 

• Dale Hayman   Imtarfa   Membru 

• Norbert Dalli    San Ġwann   Delegat 

• Bjorn Bonello        Segretarju Eżekuttiv 

 
 
Membri Skużati: 

• Angelo Micallef   Balzan   Membru 

• Christopher Deguara   Naxxar   Membru 

• Dale Hayman   Imtarfa   Membru 

• Aiken Zerafa     Mosta    Delegat 

AĠENDA 

1. Ittri ta' Apoloġija 
2. Approvazzjoni tal-Minuti tal-laqgħa Nru. 32 
3. Komunikazzjoni u Korrispondenza mill-President 
4. Tweġibiet għall-Mistoqsijiet tal-Kunsilliera 
5. Aġġornamenti u diskussjoni; 
6. Kunsiderazzjoni u Approvazzjoni tal-iskeda ta’ pagamenti 
7. Aġġornament 

_____________________________________________________________________________ 

Il-laqgħa nfetħet mill-President Clifford Galea fil-17:30 ta’ filgħaxija.  

1. Ittri ta’ Apoloġija  
 
Il-President informa lil dawk preżenti li l-Viċi President Angelo Micallef, 
is-Sindku Dale Hayman, is-Sindku Christopher Deguara u d-delegat 
Aiken Żerafa talbu li jkunu skużati mill-laqgħa. 
 

2. Approvazzjoni tal-Minuti tal-laqgħa Nru.32 

Il-President ippreżenta l-minuti tal-laqgħa numru 32 hekk kif miktuba 
mis-Segretarju Eżekuttiv. 

Punti mill-Minuti 

Ma kien hemm l-ebda punti mill-minuti 

Fuq proponiment tas-Sindku Paul Vella, issekondat mid-Delegat 
Norbert Dalli, kien hemm qbil unanimu u l-minuti ġew approvati hekk 
kif preżentati. 

3. Komunikazzjoni u Korrispondenza mill-President 

3.1 Aġġornament – Laqgħa Annwali, Book Launch u Stamp Launch 

 Il-President informa lill-membri li l-Laqgħa Annwali flimkien mal-book 
launch u l-stamp launch ser issiru nhar il-Ġimgħa, 17 ta’ Lulju. Aktar 
dettalji ser jingħataw fil-laqgħa li jmiss. 

3.2 Aġġornament – Laqgħa flimkien mad-Direttur Ġenerali u l-kuntrattur 
tal-ġbir tal-iskart  

  
 Il-President ħabbar li ser issir laqgħa mad-Direttur Ġenerali u l-

kuntrattur tal-ġbir tal-iskart rigward in-nuqqasijiet li qed jesperjenzaw il-
Kunsilli Lokali rispettivi. Il-laqgħa ser issir fl-uffiċċju amministrattiv tar-
Reġjun Tramuntana fid-19 ta’ Mejju 2026 fl-4:00 ta’ wara nofsinhar. 

3.3 Aġġornament – VRF Air conditioning System  

 Il-membri ġew informati li tlestew ix-xogħlijiet fuq is-sistema tal-arja 
kkundizzjonata ġdida fl-uffiċċju amministrattiv tar-Reġjun Tramuntana. 

3.4 Aġġornament – LocAll4Flood Exhibition 

 Is-Segretarju Eżekuttiv informa lill-membri li, b’kollaborazzjoni u 
permess tal-kappillan Father Christian Borġ tal-Parroċċa ta’ Burmarrad, 
ser titella’ wirja fil-Knisja ta’ Burmarrad mill‑Energy and Water Agency 
bħala parti mill-proġett LocAll4Flood. F’dan il-proġett, ir‑Reġjun 
Tramuntana huwa meqjus bħala stakeholder kif ukoll mezz biex 
tintlaħaq aħjar il‑komunità permezz ta’ informazzjoni, prevenzjoni u 
azzjoni f’każ ta’ għargħar. Filfatt din il-lokalità ntagħżlet propju 
minħabba li hija suxxettibbli għal għargħar. 

3.5 Aġġornament – Terminazzjoni tal-Kuntratt tal-avukat tar-Reġjun 

 Is-Segretarju Eżekuttiv informa li l-ftehim li kien fis-seħħ mal-avukat Dr. 
Sciberras wara sejħa għal kwotazzjonijiet għal servizzi legali u data 
Protection officer ġie xolt b’mod konsenswali. 

  
3.6 Aġġornament - European Week of Regions and Cities 2026 
  
 Il-President informa li l-maġġoranza tal-Kunsilli għaddew l-ismijiet tar-

rappreżentanti tagħhom li ser jieħdu sehem bħala delegati tal-Kunsill 
fil-European Week of Regions and Cities 2026 li ser issir fi Brussell bejn 
l-11 u l-14 ta’ Ottubru. Il-President ħeġġeġ ukoll lill-Kunsilli l-oħra li 
għadhom ma għamlux dan sabiex jinformaw lill-amministrazzjoni 
bl-ismijiet u d-dokumentazzjoni tar-rappreżentant tagħhom, sabiex ikun 
jista’ jsir il-booking tat-titjiriet u l-akkomodazzjoni. 

 
3.7 Aġġornament – Civitas – Sustainable and smart Mobility for all  
   

Ġie komunikat programm dettaljat u estensiv li ser ikun fis-seħħ flimkien 
ma’ esperti internazzjonali minn diversi pajjiżi Ewropej, sabiex jiġu 
diskussi punti varji dwar mobilità sostenibbli fil-lokalitajiet tagħna. Waqt 
workshop ta’ tlett ijiem bejn l-20 u t-22 ta’ Mejju 2026, dawn l-esperti ser 
iżuru lokalitajiet diversi fi ħdan ir-reġjun u għalhekk il-membri ġew 
imħeġġa jipparteċipaw f’dan il-workshop. 

 
3.8 Aġġornament – EU Co-Funded Project – Synergies  

 Ġie komunikat programm dettaljat u estensiv li ser ikun fis-seħħ bejn 
is‑27 u t‑29 ta’ Mejju, fejn għat‑tielet sena konsekuttiva l-partners f’dan 
il‑proġett ser jiġu hawn Malta. Din id‑darba ser ikunu qed jagħtu taħriġ 
f’żewġ skejjel fil‑lokalitajiet tagħna dwar il‑preparazzjoni f’każ ta’ diżastru 
naturali. It‑taħriġ ser isir fuq bażi ta’ ‘train the trainer’ sabiex l‑għalliema 
jkunu jistgħu jgħaddu dan it‑tagħlim lill‑istudenti tagħhom. Ser issir 
ukoll ġurnata ta’ evaluation workshop li fiha se jkunu mistiedna 
rappreżentanti minn diversi organizzazzjonijiet, fosthom il‑Malta Police 
Force, id‑Dipartiment tal‑Protezzjoni Ċivili, l‑Università ta’ Malta u l‑Public 
Works u l-membri tal-Kunsill Reġjonali.  

 
4. Tweġibiet għall-Mistoqsijiet tal-Kunsilliera 

 Ma kien hemm l-ebda mistoqsija.  
 
5  Aġġornamenti u diskussjoni; 
 
 Ma tressaq l-ebda punt għad-diskussjoni.  
 
6. Kunsiderazzjoni u Approvazzjoni tal-iskeda ta’ Pagamenti; 

Il-President ressaq għall-approvazzjoni l-Iskeda ta’ Pagamenti Numru 
201 għall-perjodu bejn it-23 ta’ April 2026 u t-18 ta’ Mejju 2026 

L-iskeda ppreżentata ġiet approvata fuq proposta tas- Sindku Paul Vella, 
issekondata mill-Kunsillier Norbert Dalli, bi qbil unanimu 
mill-kumplament tal-membri. 

7.  Aġġornament 

Il-laqgħa ġiet fi tmiemha fis-6:00 ta’ filgħaxija.  

Minħabba li l-President ser ikun indispost għax-xahar ta’ Ġunju, il-
membri qablu li jsir ftehim mal-Viċi President dwar id-disponibbiltà 
tiegħu, u l-membri jiġu infurmati bl-aġġornament tal-laqgħa li jmiss 
aktar ’il quddiem. Kien hemm qbil dwar dan. 

 

IFFIRMATA        IFFIRMATA  

Dot. Angelo Micallef     Bjorn Bonello  

 Viċi President      Segretarju Eżekuttiv  

 

 Approvati illum l-Erbgħa 24 ta’ Ġunju 2026 


